














Lucía Belver Quiroga, secretaria do Xurado Provincial de Montes Veciñais en Man
Común de Lugo,     

CERTIFICO:

Que na sesión celebrada polo xurado provincial o día  17 de marzo de 2023, figura o
seguinte acordo: 

MVMC  Santa Cruz (exp.  29/75-6/2015),  pertencentes aos veciños da parroquia de
Santa  Cruz  de  Parga  (Guitiriz);  MVMC  Pena  do  Lobo  e  Cotón (exp.  126/79),
pertencente aos veciños da parroquia de Soaxe (Vilalba); e MVMC  Pena do Lobo
(exp. 132/79), pertencente aos veciños de Escuadra de Penarredonda, parroquia de
Belesar (Vilalba). 

O  18.8.2022  foi  presentada  unha  solicitude  relativa  ao  acordo  de  deslindamento
levado a cabo por avinza entre as citadas comunidades, en canto á liña divisoria que
separa os seus montes veciñais. Aportan acta de deslindamento, planos topográficos,
acta  de  conciliación   e  certificacións  de  aprobación  por  parte  das  comunidades
implicadas.

O 11.10.2022, o Servizo de Montes emite un informe (2022_47) no que se recollen as
modificacións que se producen como consecuencia do deslindamento acordado e se
especifican as seguintes superficies resultantes:

• MVMC Santa Cruz: 858,79 hectáreas
• MVMC Pena do Lobo e Cotón: 155 hectáreas
• MVMC Pena do Lobo: 197 hectáreas

Examinada  a  documentación  presentada,  o  xurado,  por  unanimidade,  ACORDA
aprobar  o  deslindamento  practicado  e  proceder  ás  oportunas  modificacións  nos
respectivos expedientes.

Para que conste, expido este certificado co visto e prace da presidenta do xurado.
Lugo, data da sinatura electrónica

Visto e prace
A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

Lucía Belver Quiroga, secretaria do Xurado Provincial de Montes Veciñais en Man 
Común de Lugo, 

CERTIFICO:

Que na sesión celebrada polo xurado provincial o día  30.10.2024, figura o seguinte 
acordo: 

Como consecuencia da entrada en vigor da Lei 7/2012 de montes de Galicia, e coa 
finalidade de levar a cabo o establecido na Disposición transitoria décimo terceira, con 
respecto á  revisión  de esbozos de  montes  veciñais  en  man común,  o  xurado,  na 
reunión celebrada o 17.09.2012, acordou solicitar do Servizo de Montes a realización 
de  propostas  de  revisión  e  elaboración  de  cartografías  actualizadas  dos  montes 
veciñais da provincia susceptibles de tal adecuación.

MVMC Pena do Lobo e Cotón (exp. 126/79), pertencente aos veciños da parroquia de 
Soaxe, concello de Vilalba. 

O 18.8.2022 tivo entrada unha solicitude da comunidade de Soaxe para que se proceda 
á  revisión  do  esbozo  do  seu  monte  veciñal  conforme  á  proposta  que  achegan. 
Procedemento con número de expediente 2022_48.

O 1.2.2023 foron presentadas alegacións de José Díaz González, nas que expón ser 
propietario dos seguintes predios, identificados no informe técnico que aporta: 

- A Chaira. Referencia catastral  27065A14400189. Aporta escritura pública de doazón 
de 1986 e nota simple informativa de inscrición no Rexistro da propiedade (identifica o 
predio A Chaira sen referencia catastral)
- Albariza. Referencia catastral  27065A14400312. Aporta escritura pública de doazón 
do ano 1986 e nota simple informativa de inscrición no Rexistro da propiedade de 
Vilalba (identifica o predio Albariza sen referencia catastral)
- Rego do Pico. Referencia catastral 27065A14400316. Aporta documento privado de 
compravenda do ano 1979.

O 27.2.2023 foron presentadas alegacións de Javier Pena Pereira, nas que expón ser 
propietario da parcela catastral 27065A14400192 e de outros predios integrados nas 
parcelas  catastrais  27065A14400183,  27065A14400189  e  27065A14400316.  Da 
primeira, aporta documento privado de compravenda do ano 2012; en canto ao resto, 
ampara a propiedade nun testamento do ano 2019.

O 9.9.2024, a comunidade de Soaxe, tras analizar as anteditas alegacións, solicita 
que  se  manteñan  dentro  a  proposta  de  revisión  de  esbozo  as  ditas  parcelas, 
manifestando, en síntese, o seguinte:

CONSELLERÍA DO MEDIO RURAL
DEPARTAMENTO TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

- Que todos os predios aos que se refire nas súas alegacións José Díaz González son 
porcións de terreo dunha parcela catastral de maior cabida (incorporan cadro coa 
superficie dos terreos reclamados e a superficie total das parcelas nas que están 
incorporados).

- Ademais, indican que as ditas parcelas teñen como titular catastral á comunidade 
de Soaxe, tanto na actualidade como no catastro histórico; e ademais e de xeito 
concreto:  que  a  parcela  Albariza está  integrada  no  esbozo  do  monte 
correspondente á clasificación de 1980, polo que non está afectada pola revisión de 
esbozo; que no relativo á parcela A Chaira, non é posible a súa localización exacta 
podendo referirse a unha parcela fóra do esbozo; e que a documentación aportada 
respecto a finca  Rego do Pico é unicamente un documento privado.

-  Que todos os predios aos que se refire nas súas alegacións Javier Pena Pereira, 
salvo un, son porcións de terreo dunha parcela catastral de maior cabida. E que todas 
as  parcelas  nas  que  se  atopan  os  ditos  terreos  teñen  actualmente  como titular 
catastral á comunidade de Soaxe; e catro delas xa figuraban no catastro histórico de 
rústica como titularidade común.

- Tamén refiren que a documental achegada é totalmente insuficiente para acreditar 
a propiedade, consistindo no caso dunha delas unicamente nun documento privado de 
compravenda, e no resto nun testamento aberto no que o pai do reclamante lle lega a 
este as fincas.

O 2.10.2024, o Servizo de Montes elaborou un informe no que se recolle a definición 
do esbozo revisado.

-  Respecto  dos  predios  reclamados  polos  interesados  indícase  que  se  manteñen 
dentro  do  esbozo,  de  acordo  coa  titularidade  catastral  das  parcelas  -a  favor  da 
comunidade  tanto  no  Catastro  actual  como  no  Catastro  Histórico-  por  ser 
insuficiente a acreditación da propiedade particular.  

- E así mesmo, concreta: que o predio denominado Albariza (27065A14400312) non foi 
obxecto de alteración  coa revisión  do esbozo;  e  que no caso do predio  A Chaira 
(27065A14400189)  e  a  parcela  316  só  procedeuse  ao  axuste  gráfico  perimetral 
conforme á definición catastral. 

- Por outra banda, e fóra das anteriores alegacións ou reclamacións, puntualiza que a 
parcela con referencia catastral 27065A14600804 queda integrada no esbozo, por 
non proceder a súa exclusión ao non estar demostrado que non pertence ao monte.

De acordo coa cartografía resultante, a superficie do monte de Pena do Lobo e Cotón 
pasa a ser de 163,23 hectáreas

Examinada a devandita proposta,  o xurado, por unanimidade,  ACORDA aceptala e 
proceder á incorporación do novo esbozo ao expediente.

Para que conste, para a súa remisión á parte interesada, e sen prexuízo da ulterior 
aprobación da acta da sesión á que se fai referencia, expido este certificado co visto e 
prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

